
ANNOTATSIYA

Ushbu maqolada o zbek milliy kulolchiligida shakllangan bezak, ramzlarning
geometrik shakldagi turi tahlil etilgan. Magola tarixiy manbalar, devoriy suratlar
hamda qadimiy e’tigodiy qarashlarga oid ma’lumotlarni tahlilga tortgan.
Shuningdek, bezaklarning o ‘zbek kulolchiligida qadimdan qo ‘llanish magsadlari va
vazifalari ham ochib berilgan. Bundan tashqgari, milliy kulolchilikdagi bezak sifatida
keltirilgan turli shakllarning shakllanish omillarini yoritib berishga harakat gilingan.

O ‘zbek milliy kulolchiligida uchraydigan geometrik ramzlarning ma 'nolari,
ganday usullar yordamida kulolchilik mahsulotlarida aks ettirilganligi jihatlari
tadqiq etilgan. Aynigsa, ma’lum bir bezakning ramziy mazmuni bog ‘liq bo ‘Igan
tabiat manbalari yoki birliklarining o zbek madaniyatidagi ahamiyati ochib berilgan.
Bundan tashgari, gadimdan hozirgi kungacha saqglanib kelayotgan turli geometrik
ramzlarning kulolchilikda qator o ‘zgarishlarga uchrashi tahlil etilgan. Ma lumki,
eng qadimgi davrlardan Turonda mavjud bo ‘Igan bezaklarda e’tiqgodiy qarashlar va
diniy tasavvurlardagi o ‘zgarishlar oz aksini topgan. Aynigsa, islom dini qaror
topishi natijasidagi ramzlarda kechkan o ‘zgarishlar keltirib o ‘tilgan. Shuningdek,
milliy bezaklar orasida geometrik shakllarning bugungi kundagi bezaklar majmuasi
tarkibiy gismi yoki asosi sifatida qo ‘llanishi xususiyatlari ko ‘rsatib berilgan.

Kalit so“zlar: Turon, Namozgoh, Jannat, uchburchak, Umay, doira, quyosh,
Rishton, Xorazm, Sug ‘d, Xumbuztepa.

OanHble UCMOPUYECKUX UCHOYHUKOS, HACMEHHbIX POChUCel U OPEGHUX DEeNUSUOIHBIX
seposanuil. Packpvisaromces yeau u yukyuu opesHe20 UCnoib308aHUs OPHAMEHMO8
8 y30ekckoul kepamuke. Kpome mozo, npeonpunumaemcs nNOnvimKa npoiums céem Ha
Gaxmopul, copmuposasuiue pasiuynvie Gopmvl, NpeoCmaslieHHvle 6 Kauecmee
OPHAMEHMO8 8 HAYUOHAIbHOU KepamukKe.

H3yuaiomea  3uauenuss 2eomMempudeckux CUMBOI08, GCMPEeUAOWUXC 8
V30eKCKOU HAYUOHANbHOU Kepamuke, U Memoobl UX OMPANCEHUS 8 KepaMUuyecKux
usdenusax. B uacmnocmu, packpvieaemcs snauenue npupoousix pecypcos uiu eOuHuy
8 Y30eKCKOU Kylbmype, Om KOMOpPbIX 3a8UCUM CUMBOIUYECKOe 3HAYEHUe MOo20 UIU
uno2o opuamenma. Takace ananuzupyomes UsMeHeHusl pasiudtblx 2e0MempuyecKux
CUMBOJI08, COXPAHUBUUUXCS 8 KEPAMUKE C OPeBHUX 8peMeH 00 Hauux Oxell. M3secmHo,
umo opHamenmol, cywjecmgyrowue ¢ Typane ¢ camvlx paHHux 8pemeH, Omparicaiu
USMEHEHUsl 6 pelUCUO3ZHBIX 6EePOBAHUAX U PeNUSUOHbIX uoesx. B uacmuocmu,
npeocmasieHvl NO30HUEe USMEHEHUs. CUMBOI08 8 pe3yibmame YCMAHOBNeHUs UCTAMA.
Taxorce nokazamvl 0COOEHHOCMU  UCNONL30BAHUSL  2€OMEMPUYECKUX Gopm 8
HAYUOHANbHBIX OPHAMEHMAX KAK KOMNOHEHMA U OCHOBbl COBPEMEHHO20 KOMNIIEKCA
OPHAMEHMO8.

Kniwueewie cnosa: Typan, Hamazeax, Paii, mpeyzonvruk, Ymai, xpye, coinye,
Puwman, Xapeszm, Coco, Xymoys-Tena.

SOME THOUGHTS ON GEOMETRIC SYMBOLS OF UZBEK
NATIONAL POTTERY

Azizov Akhrorbek Azamjonovich,
PhD., Senior researcher fellow,
The Institute of History of the Academy of Sciences of Uzbekistan

ABSTRACT

This article analyzes the geometric forms of ornaments and symbols found in
Uzbek national ceramics. It examines data from historical sources, wall paintings,
and ancient religious beliefs. The purposes and functions of the ancient use of
ornaments in Uzbek ceramics are revealed. Furthermore, an attempt is made to shed
light on the factors that shaped the various forms represented as ornaments in
national ceramics.

The article examines the meanings of geometric symbols found in Uzbek
national ceramics and the methods of their reflection in ceramic pieces. Specifically,
the significance of natural resources or units in Uzbek culture, which influence the
symbolic meaning of a particular ornament, is explored. The article also analyzes

changes in various geometric symbols preserved in ceramics from ancient times to
the present day. It is known that ornaments, existing in Turan from the earliest times,
reflected changes in religious beliefs and ideas. In particular, later changes in
symbols resulting from the establishment of Islam are presented. The features of the
use of geometric forms in national ornaments as a component or basis of a modern
complex of ornaments are also shown.

Key words: Turan, Namazgah, Paradise, triangle, Umai, circle, sun, Rishtan,
Kharezm, Sogd, Khumbuz-Tepa

KIRISH

O‘zbek hunarmandchiligi, xususan, kulolchiligida qo‘llanib kelingan bezaklar
xilma-xil bo‘lib, kelib chiqishi, shakllariga ko‘ra bir necha guruhlarga tasniflanadi.
Milliy  hunarmandchilikda qo‘llangan  bezaklar  handasaviy (geometrik),
o‘simliksimon (islimiy), hayvonlarga oid (zoomorf), inson shaklidagi (antropomorf),
qismlar asosidagi butun shakl (abstratsiya) kabi turlarga bo‘linadi. Ushbu bezaklar
kulolchilikda muayyan magsadlarda ramziy ma’no ifodasi sifatida yoki bezak tarzida
chizilgan. Aynigsa, geometrik ramzlar kulolchilik bezaklari ichida alohida
ahamiyatga ega hisoblanadi. Ushbu bezak turlari eng gadimgi davrlarda vujudga
kelgan bo‘lib, tabiat birliklari, samo jismlari yoki gadimiy e’tiqodiy qarashlarni
ifodalaydi.

ADABIYOTLAR TAHLILI VA METODLAR

Magolani shakllantirishda tarixiy manbalar, muammoga oid tadgiqotlar,
san’atshunoslik na’munalari tahlil etishga harakat qilingan. Unga ko‘ra, o‘zbek
madaniyatida saglanib kelayotgan bezaklarni Umar Hayyomning “Navro‘znoma”
asari, gadimiy goyatosh suratlari, Afrosiyob devoriy suratlari, xalq og‘zaki ijodi
na’munalari va dala tadqiqot natijalari kabi manbalar asosida tadqiq etilgan.
Shuningdek, kulolchilikka bag‘ishlangan qadimshunoslik izlanishlarini amalga
oshirgan B. Litvinskiy, A. Asqgarov, L. Albaum, M. Isomiddinov, Sh. Shaydullayev, S.
Baratov, F. Razzoqov, san’atshunoslikka oid A. Hakimov, E. Gul, Y. Ofitserova, A.
Morozova, M. Chebodayeva, hunarmandchilikka oid S. Davlatova, Sh. Abdullayeva,
kulolchilik elshunosligi bo‘yicha H. Xudoybergenov, S. Aliyeva kabi mualliflar
tadgiqotlari jalb etilgan.

Milliy kulolchilik ramzlari tahlilini amalga oshirishda madaniy doiralar ta’siri,
evrilish va tarqgalish nazariyalari hamda giyosiy tahlil, madaniy talgin tahlili usullari
qo‘llandi. Shuningdek, kulolchilikda keng tarqalgan geometrik bezaklarning evrilishi,
bugungi kundagi mazmuni va qo‘llanish magsadlariyuzasidan qisqa muddatli

madaniy antropologik kuzatuv usullari qo‘llangan hamda uning natijalari maqolada
aks ettirilgan.

NATIJALAR VA MUHOKAMA

Ushbu bezak turlari eng qadimgi davrlarda shakllangan bo‘lib, turli
ko‘rinishlarni namoyon etadi. Bunday shakllarga diora, aylanma gandil, uchburchak,
romb, to‘g‘ri va to‘lqinli chiziglar, koinot jismlarini ifodolovchi qirrali kabi bir
qancha shakllar kiradi [1:32]. Bunday shakllar turli ko‘rinishlarda va ranglarda aks
ettirib kelinadi. Kulolchilikda qo‘llangan har bir shaklning tub mazmuni mavjud
bo‘lib, o‘zbek madaniyatida chuqur ildiz otgan tasavvurlarga borib taqaladi.

Handasaviy ramzlar ilk bezak turlaridan biri hisoblanib, Turon kulolchiligida
o‘ziga xos ahamiyatga ega sanaladi. Bunday ramzlar yangi tosh davrida shakllangan
bo‘lib, keyingi davrlarda ham rivojlanib borgan. Xususan, Namozgoh yodgorligidan
topilgan sopol buyumlar sirtiga ishlangan bezaklar turkman gimlamdo‘zlik
nagshlarini eslatadi [2:8] va handasaviy kulolchilik bezaklari ming yilliklar davomida
boshqga hunarmandchilik sohalariga ham kirib borganligini ko‘rsatadi.

Uchburchak shaklli bezaklar insoniyatga tosh davridan beri ma’lum bo‘lib,
kulolchilikda bezak sifatida neolit davridan qo‘llab kelingan. Hozirgi kunda ham
bezak tarzidagi ahamiyatini yo‘qotmagan va mazmunan boyigan hisoblanadi. Ushbu
shaklning ilk mazmuni tabiatdagi mavjud manbalar, xususan, tog‘ni anglatgan
[3:232]. Bundan tashqari, ushbu shakl ko‘plab xalglarning madaniyatlarda moddiy
dunyo (yer) hamda ruhlar olami (Jannat)ning o‘zaro alogasini anglatgan [4:16]. YoKki
davlat rahbarining muhri uchburchak shaklida bo‘lgan [5:56]. Uchburchak ramzi turli
hududlarda qadimdan qo‘llab kelingan muhim shakllardan biri hisoblangan.

O‘zbek madaniyatida qo‘llanib kelgan bezaklar orasida uchburchak shakli
alohida ahamiyatga ega. Uchburchak shakli turli ramziy mazmunni ifodalab kelgan.
Xususan, uchburchakning uchi yuqoriga garagan bo‘lsa u olov va erkaklikning
ibtidosi, uchi pastga garagan bo‘lsa g‘or, suv va tog‘lardan oshish, hosildorlik va
ayollik ibtidosi hisoblangan. Agar shakl teng tomonli uchburchak bo‘lsa, ilohlar,
uyg‘unlik va mutanosiblikni ifodalaga [6:266]. Aynigsa, turkiylarda muhim
ilohalardan biri bo‘lgan Umay ona tasviri bosh gismida uchburchak shaklli toj bilan
tasvirlangan [7:20]. Demak, o‘zbek madaniyatida shakllangan ushbu shakl eng
qadimgi ramzga aylangan va tabiat, inson hamda shomonlikdagi ilohlarga bog‘liq
hisoblanadi.

Uchburchak shaklli ramz islom kirib kelishi bilan tumor ko‘rinishiga o‘zgargan
va o‘zbek madaniyatidagi eng muhim bezaklardan biriga aylangan [8:54]. Hozirgi
kungacha ushbu shakldagi ramzlar kulolchilikdan tashgari bir gancha
hunarmandchilik sohalaridagi asosiy bezak shakllaridan biri sanaladi.

Doira shakli bugungi kungacha o‘zbek kulolchiligida ham shakl va ham bezak
sifatida qo‘llanib kelingan eng asosiy bezaklardan biridir. Ushbu shakl eng qadimgi
qoyatosh suratlaridagi turli chizgilar ko‘rinishi [9:244], turar joy [10:11], bosh kiyim
[11:55 — 56] shakllanishida, shuningdek, turli bezaklarni aks ettirishda asos bo‘lib
xizmat qilgan. Turli madaniyatlarda doira ko‘rinishidagi bezaklar bir gancha
mazmunni anglatgan hamda qo‘llanib kelinmoqda. Unga ko‘ra, doira quyosh, oy,
osmon [12:38], inson hayoti davomiyligi [13:27], o‘simlik [1:157], yoy [14:34] kabi
bir gancha ma’nolarni anglatgan. Xususan, qadimgi xalqlar tasavvurlariga ko‘ra
jannatga kirish eshigi shakli ham doirasimon ekanligiga ishonch mavjud bo‘lgan
[15:65].

O‘zbek kulolchiligida doira shaklli bezak ko‘plab qo‘llab kelingan va ushbu
shakl asosini birinchi navbatda olam to‘g‘risidagi falsafiy qarashlar tashkil etgan.
Ushbu shakl kulolchilikda markaz ma’nosini anglatuvchi mazmunda ham qo‘llanib
keladi. Shuningdek, doira shakli ichiga turli boshga ramzlar chizib chigilgan [16].
Bunday usul nafaqat kulolchilikda, balki, mato to‘qish, kashtachilikda ham keng
qo‘llanib kelingan [17:98]. Bunday usul Turon hududida gadimdan qo‘llanib
kelingan va devoriy suratlarda ushbu bezak na’munalari aks ettirilgan [18:21].
Demak, shaklli bezaklar ichida doira ko‘plab ma’nolarni anglatadi va turli
ko‘rinishlarda kulolchilik ramzi sifatida saqlanib kelgan. Aynigsa, ushbu shakl
boshqga ramzlar bilan qorishiq tarzda qo‘llanishi bilan ajralib turadi.

To‘rtburchak shaklli bezaklar o°‘zbek milliy hunarmandchiligida mavjud
shakllardan biri hisoblanadi va ko‘pincha majmuaning bir qismi yoki bevosita asosiy
chegara sifatida xizmat qiladi. Dunyoning ko‘plab xalqlari tasavvurlarida
to‘rtburchak ramz sifatida qo‘llanib keladi. Mazmuniga ko‘ra bu shakl dunyoning
tomonlarini, moddiyat yoki yerni anglatgan. Dunyoning tomonlari hisoblangan
shimol, janub, g‘arb va sharqni aniq ko‘rsatib turuvchi tarzida, to‘rtburchakning
shimoliy tarafi qutb yulduziga garatilgan holatda aks ettirilgan [19:37]. To‘rtburchak
shakli gadimgi davrdan yana maydonni, chegarani [13:43], o‘zgarmaslik tamoilini
[5:15] anglatgan bo‘lsa, qadimgi xitoyliklarning qarashlarida erkak jinsining ramzi
hisoblangan [20:44]. Shuningdek, turarjoylar, to‘qimachilik matolari va boshqa
ko‘plab jihozlar ham to‘rtburchak asosga ega bo‘lgan.

Qadimdan o°‘zbek madaniyatida qo‘llanib kelgan handasiviy shakllar uyg‘unlik
tartibini o‘zida mujassam etgan [1:107]. Ushbu bezak o‘zbek me’morchiligida bezash
magsadida ko‘p qo‘llangan bo‘lib, binolarga bezak berishda uni uch yoki besh
gismga ajratib, ramzlarni chizish usullari 10-yuzyillikdayoq yozib goldirilgan [21:53].
Demak, ushbu shakl avvalo, Turonda vujudga kelgan fan uyg‘onishi mahsuli

hisoblangan riyoziyot (matematika) ta’sirida o‘lchovlarni aniq hisoblash
gonuniyatlari asosida ramz sifatida aks ettirilishi yangi bosqichga ko‘tarilgan.

Kulolchilikda to‘rtburchak shakli bir necha ko‘rinishlarda ramz sifatida
qo‘llanib kelinadi. Ushbu shakl kichik katakchalardan tortib, katta to‘rtburchakli
chizgilar tarzida kulolchilik mahsulotlarini bezashda ishlatiladi [22:92]. Handasaviy
nagshlar aynigsa, Rishton kulolchiligida doimo bezak berish ishlarida yetakchi
ramzlardan biri hisoblanmagan [23:106]. Bunday belgilar ma’lum bir nagshlarni aks
ettirishda chegara yoki turli mazmundagi gorishiq islimiy ramzlarning chegarasi
sifatida xizmat gilgan [16]. To‘rtburchak shakli Xorazmda boshqa handasaviy
ramzlar bilan bir qatorda keng qo‘llanib kelgan [22:95].

To‘rtburchak ramzi qadimdan Turon aholisi tomonidan binolarning asosi yoKi
zardushtiylik ostodonlarining shakli to‘rtburchak ko‘rinishida bo‘lgan [24:84]. Sug‘d
madaniyatida ham to‘rtburchak shakli bezaklarning asosini tashkil etgan [24:137].
O‘zbek ramzchilik tizimida ham boshqga ko‘plab jahon xalqglari kabi dunyoning to ‘rt
tomoni mazmunini anglatgan, shuningdek, tumor shakllaridan biri ham aynan
to‘rtburchak ko‘rinishga ega bo‘lgan [1:184]. To‘rt taraf yoki to‘rt tomonga qarab
yo‘nalish, yurish garashlari turkiylarning gadimdan mavjud bo‘lgan tasavvurlaridan
biri sanaladi [25:110]. To‘rtburchak shaklli bezaklar islom dini qaror topganiga
qaramay boshqga handasiviy ramzlar qatorida keng qo‘llanib kelgan hamda hattotlik
bezaklaridan ustun bo‘lgan [26:415]. To‘rtburchak shakli kulolchilik buyumlarini
bezashda asosan, chegara chifatida ahamiyat kasb etgan. To‘rtburchak shaklli chegara
ichiga boshga shaklli ramzlar tushirilgan.

To‘rtburchak shakli kulolchilik bezaklari gatorida turli holatlarda aks ettirilgan.
Uning barcha tomonlari teng (kvadrad), yugori va quyi burchaklari nisbatan Kkichik
(romb) ko‘rinishlari ham mavjud bo‘lgan. Har bir ko‘rinishdagi to‘rtburchak ramz
o‘ziga xos mazmunni anglatgan. Xususan, yuqori va quyi burchaklari nisbatan kichik
(romb) ko‘rinishli bezak mistosh (eneolit) davridan beri qo‘llanib kelingan bo‘lib,
hosildorlik va serfarzandlikni bildirgan [6:265]. Demak, to‘rtburchak shaklli ramz
turli holatlarda, ko‘rinishlarda qo‘llanib, turlicha mazmunni ifodalashga xizmat
gilgan.

Turon kulolchiligi bezaklari ichida uchburchak, to‘rtburchak (romb ko‘rinishida)
va doira uzoq vaqt davomida o‘zgarishlarsiz qo‘llanib kelingan [8:54].

Handasaviy ramzlar o‘zbek kulolchiligida o‘ziga xos o‘ringa ega bo‘lib, ular
ichida alohida tushirilgan chiziq [27:12]lardan iborat bezaklar ham shakllangan.
Bunday tarzdagi chiziglar kulolchilik mahsulotlarini bezashda keng qo‘llanib
kelingan. Farg‘ona vodiysi qadimgi davr kulolchilik mahsulotlarida aynan chiziqli
bezaklar boshqa ramzlardan ko‘ra keng qo‘llanilgan [28:161]. Xususan, bunday

chizigli ramzlar jez davrida (bronza) bezak sifatida sopol buyumlar sirtiga ishlangan
na’munalar ko‘plab aniglangan [29:74]. Chizigli belgilar ma’lum bir mazmunni
anglatuvchi chizgi sifatida qoyatosh suratlarda ham aks ettirilgan. Xususan, Amerika
hindulari tomonidan ham chizigli ramzlar goyatosh suratlarda qo‘llanilgan [30:50].
Suratlarda ifodalangan to‘g‘ri yoki kesishgan chiziglar ko‘pgina xalqglarda ilk
yozuvlarning paydo bo‘lishiga xizmat qilgan suratli yozuv shakllarining ilk
ko‘rinishlari hisoblanadi [31:84]. Kulolchilik buyumlarida aks ettirilgan chizigli
ramzlarning alohida tik, kesishgan yoki xochsimon yoki siniq ko‘rinishlari uchraydi
[32:21]. Aynigsa, Xumbuztepa va boshga yodgorliklardan chizigli ramzlar tushirilgan
sopol idishlar topilgan [33:48 — 49]. Demak, ushbu ramzlar keyinchalik yozuvning
paydo bo‘lishiga o‘z ta’sirini o‘tkazgan. Dastlabki vaqtda muayyan ma’noni
anglatgan handasiviy chiziglar, borib-borib suratli yozuvlarning asosi sifatida
qo‘llangan.

XULOSA

O‘zbek xalq an’anaviy hunarmandchiligida shakllangan ramz va belgilarning
vujudga kelishi aholining diniy-mifologik garashlari, turmush tarzi, tabiat hamda
tabiat kuchlari bilan bog‘liq e’tiqodiy tasavvurlarining mahsulidir. Ular turli mazmun
va mohiyat kasb etish bilan birgalikda xalq tarixiga oid ma’lumotlarni o‘zida
mujassamlashtiradi. Xususan, turli handasaviy shakllar va ularning o‘zgarishlarga
uchragan tasvirlari to‘qimachilikda hozirgi kunda ham qo‘llaniladi. Ayrim belgilar
esa o‘zgarishlarga uchrab, o‘simliksimon ko‘rinish yoki handasaviy shaklli
nagshlarga aylangan. Bunday o‘zgarishlar asosan, islom dini kirib kelgandan so‘ng
sodir bo‘lgan. Shunga qaramay, ushbu belgi va nagshlar saqlanib kelmoqda va turli
kulolchilik maktablarida asosiy ramzlar sifatida katta ahnamiyatga ega.

Handasaviy ramzlar o‘zbek milliy kulolchiligida markaziy ramzlardan biri
sifatida qo‘llanib kelinmoqda. Bunday ramzlar asosan, buyumlarning shakli va
ko‘rinishidan kelib chiqib tushiriladi. Shuningdek, ushbu ramzlar madaniy kod
sifatida hududiy farglar va tafovutlarga ega bo‘lish bilan bir qatorda saglovchi kuch
sifatidagi qarashlarni — magik himoya vositasi sifatidagi ishonch ko‘rinishlarini
saglab kelmogda. Demak, handasaviy ramzlar chuqur mazmun kas etuvchi, bir necha
ming yilliklarda shakllangan o‘ziga xos bezaklar hisoblanadi. Turli diniy-g‘oyaviy
o‘zgarishlarga qaramay asrlar osha o‘zining asosiy vazifasini ado etib kelmoqda.

